II-Radd, 17 ta’ Marzu 2019

Gesu ha mieghu
lil Pietru, lil Gwanni u lil Gakbu,

u tala’ fuq il-muntanja biex jitlob.

U gara li huwa u jitlob,

id-dehra ta’ wiccu tbiddlet

u l-ilbiesi tieghu

saru ta’ bjuda li tghammex.

U kien hemm zewgt irgiel
jithaddtu mieghu,

Moseé u Elija, li dehru fil-glorja,
jithaddtu fuq it-tmiem ta’hajtu
li kellu jsehh f'Gerusalemm.
Pietru u shabu

kienu mejtin bin-nghas,

imma bagghu mgajmin sewwa,
u raw il-glorja tieghu

u z-zewgt irgiel li kienu mieghu.
Mill-Evangelju skont San Luqa,

kapitlu 9, versi 28b-32

“Gesu

trasfigurat fuq il-muntanja Tabor,
ried juri lid-dixxipli tieghu
I-glorja tieghu

mhux biex jehles lilhom
mis-salib,

imma biex jurihom

fejn iwassal is-salib.

Min imut ma’Kristu,

ma'’Kristu jerga’ jqgum.

U s-salib hu I-bieb tal-gawmien.
Min jitgabad flimkien mieghu,
iqum mieghu.

Dan hu I-messagg ta'tama

li fih is-salib ta’ Gesu.”

PAPA FRANGISKU,

Angelus, 12 Marzu 2017



Is-slaleb tieghi
nhallihom
jidfnuni

gabel il-waqt?

Nagrahom
is-sinjali

ta’ kuragg

li Alla jibghatli?

Il-bieb tal-gawmien

[l-glorja li ddewwagqni,

meta naghmilha mieghek, Mulej,

hija esperjenza li biha

- bhalma ghamilt mat-tliet appostli -

Inti trid tgawwili galbi:

tgawwili galbi

quddiem il-gtigh il-galb tieghi,

quddiem it-tbatijiet tieghi,

quddiem is-slaleb tieghi,

quddiem il-kuntrarju li nhabbat wicci mieghu.
Thallinix, Mulej, nieges minn grazzja bhal din.
U ha tkun din l-esperjenza tal-glorja tieghek
punt ta’ referenza ghalija fil-hajja tieghi,

biex inkun nista’ nkompli miexi

meta nhossni noghtor

u ma nkunx niflah immidd imqar pass iehor lejk.



It-Tnejn, 18 ta’ Marzu 2019

Gesu qal lid-dixxipli tieghu:
“Hennu,

bhalma hu hanin Missierkom.

Tiggudikawx,

u ma tkunux iggudikati;
tikkundannawyx,

u ma tkunux ikkundannati;
ahfru, u ssibu I-mahfra.
Aghtu, u jinghatalkom.
Kejl tajjeb,

marsus,

mhezzez sewwa

u mburgat

igeghdulkom f'hogorkom;
ghax bl-istess kejl

li tkejlu intom

jitkejjel lilkom.”

Mill-Evangelju skont San Luqa,
kapitlu 6, versi 36-38

“Jekk ma rridux nigbdu fugna
I-haqq ta’ Alla, hadd minna

ma jista’jsir I-imhallef ta" huh.
[I-bnedmin, bil-gudizzju taghhom
ikunu jiegfu mal-qoxra, waqt li
[-Missier ihares lejn il-galb ... Li ma
niggudikawx u ma nikkundannawx
ifisser, b’'mod pozittiv, li naghrfu
dak li hemm tajjeb f'kull persuna u
ma nhallux li din issofri minhabba
fil-gudizzju parzjali taghna u
I-prezunzjoni taghna li nafu kollox.
Imma dan xorta mhux bizzejjed
biex nuru hiniena. Gesu jitlob
minna wkoll li nahifru u li naghtu.”

PAPA FRANGISKU, Bolla tal-Gublew tal-Hniena,
Misericordiae Vultus, 11 April 2015, nru 14




Jien

I-hena tieghi
nkun imhallef
tal-ohrajn?

X’noffri jien
lil min jidhirli
li huwa fl-izball?

Imhallfin

Kemm insibuha hafifa, Mulej,

li kelma wahda biss

inhalluha tghidilna x'timbru ghandna naghtu

lil min ikun lissinhal

Kemm insibuha hafifa

li azzjoni wahda biss ta’xi hadd

inhalluha tiddettalna x'ghandna nahsbu dwarul!
Kemm insibuha hafifa

li esperjenza wahda biss li ahna jkollna ta’xi hadd,
biha nfittxu malajr li nfissru dak kollu li hu!
Kemm insibuha hafifa

li naghmlu lilna nfusna I-imhallfin tal-ohrajn!
Kemm insibuha bi tqila

biex, bhal Alla Missierek,

ma noffrulhomx hlief imhabba generuza!
Ikkonvertina, Mulej.



It-Tlieta, 19 ta’ Marzu 2019

Marija, wara li tgharrset ma’ Guzeppi,
gabel ma marru jogoghdu flimkien,
harget tqila bil-hidma tal-Ispirtu
s-Santu. Zewgha Guzeppi, li kien
ragel gust u li ma riedx ixandarha
quddiem kulhadd, ghamel f'rasu

li jibghatha bil-mohbi tan-nies.
Wara li gataghha li jaghmel hekk,
deherlu anglu tal-Mulej fil-holm u
gallu:“Guzeppi, bin David, la tibzax
tilga’ ghandek lil Marija b'martek,
ghax dak li tnissel fiha gie bil-hidma
tal-Ispirtu s-Santu. Hi jkollha iben, u
inti ssemmih Gesu, ghax hu jsalva
I-poplu tieghu minn dnubiethom.”
Guzeppi, meta gam, ghamel

kif ordnalu l-anglu tal-Mule;j.

Mill-Evangelju skont San Mattew,
kapitlu 1, versi 18-21. 24a

“Guzeppi hu dak li jipprotegi
lill-ohrajn ghax jaf jisma’lil Alla,
ihalli r-rieda tieghu tmexxih,

u propju ghalhekk hu bil-wisq
iktar sensibbli ghall-persuni

li jigu fdati f'idejh, jaf jagra
I-grajjiet b'realizmu, hu attent
ghal dak li hemm madwaru,

u jaf jiehu d-decizjonijiet I-iktar
gharfa. Fih nilmhu kif wiehed
ghandu jwiegeb ghas-sejha ta’
Alla, b'disponibbilta, mill-ewwel,
imma nilmhu wkoll liema hi
I-galba tal-vokazzjoni nisranija.’
PAPA FRANGISKU,

Omelija, Bidu tal-Ministeru bhala Papa,
Pjazza San Pietru, Vatikan, 19 Marzu 2013



Kif nehodhom
id-decizjonijiet
jien?

Liema hi

l-agwa verita
ghalija?

B'rispett lejn il-verita

Lil Guzeppi, Mulej,

kulhadd jahsbu bniedem ¢ass u bla siwil
Imma meta kollox ikun ged jghidlu

li skopra I-verita

ma joqghodx lura milli jiehu decizjoni radikali.
U quddiem kelmtek

- li ghalih issa ssir il-Verita li tisboq kollox -
iregga’kollox lura

u jiehu lil Marija b'martu.

Ibga’ kellimna, Mulej, b'dan Guzeppi;

ibga’ kellimna bil-karattru sod imma umli tieghu;
ibga’ kellimna bid-disponibbilta tieghu lejk;
ibga’kellimna

bis-sensibbilta tieghu lejn ta’ madwaru;
ibga’kellimna

bil-harsien u I-protezzjoni li huwa jaf joffri.



L-Erbgha, 20 ta’ Marzu 2019

Resqet lejn Gesu

omm ulied Zebedew

flimkien ma’wliedha ... u galtlu:
“Ordna li dawn iz-zewg uliedi
jogoghdu wiehed fuqil-lemin
tieghek u l-iehor fuq ix-xellug
fis-Saltna tieghek”” U Gesu wiegeb:
“Ma tafux x'intom titolbu ..”
L-ghaxra I-ohra

nkurlaw ghaz-zewgt ahwa.

Imma Gesu sejhilhom u galilhom:
“Min irid ikun [-ewwel fostkom,
ghandu jkun l-ilsir taghkom.

Hekk ukoll Bin il-bniedem,

ma giex biex ikun moqdi,

imma biex jaqdi u biex jaghti hajtu
b'fidwa ghall-kotra."

Mill-Evangelju skont San Mattew,
kapitlu 20, versi 20a. 21b-22a. 24. 27-28

“Gesu fakkar lid-dixxipli tieghu
li fid-dinja tal-poter

kulhadd ifittex

kif ha jahkem fuq I-iehor,

u ghalhekk jghidilhom:
‘Fostkom ma ghandux ikun hekk.
Il-logika tal-imhabba nisranija
mhijiex dik

ta’ min ihossu superjuri

fuq l-ohrajn

u ghandu bzonn jurihom
il-poter tieghu, imma dik li biha
‘min irid ikun I-ewwel fostkom,

"m

ghandu jkun l-ilsir taghkom.

PAPA FRANGISKU,
Ezortazzjoni Appostolika, Amoris Laetitia,
19 Marzu 2016, nru 98



Li tkun fi¢-centru

Jien xi hadd Kemm nahsibha differenti minnek, Mulej!

li ""1.1%2;2 Inti tghidli li [-uniku kobor veru
ddur madwari? huwa ta' min jaghti servizz lil haddiehor

. bla ma jistenna xejn ghalih innifsu.
gmflli;gggi’;’}?:l U jien il-hin kollu nfittex
dejjem infittex li nispikka fuq I-ofrajn,
xi ghamla li jdur kollox madwari u madwar il-hiliet tieghi,
ta’ kumpens?

li nghajjat il-hin kollu f'widnejn min jigi
li dak li naghmel jien ma jaghmlu hadd,
sahansitra li nara kif se mmur tajjeb jien
forsi wkoll minn fug dahar haddiehor!
Razzan fija, Mulej,

il-kilba li ghandi

li ngieghed lili nnifsi fic-centru ta’ kollox.
Li tkun fic-¢entru, din tieghek biss,

u ta’hadd izjed!



II-Hamis, 21 ta’ Marzu 2019

Gesu qal lill-Farizej:

“Kien hemm ragel ghani,

jilbes il-porpra u ghazel mill-ifjen;
I-hena tieghu kien

li kuljum jaghmel ikla mill-ahjar.
U wiehed fqir jismu Lazzru,

li kellu gismu gerha wahda,

kien imur jinxtehet

hdejn il-bieb ta’ daru,

bix-xewqa li jixba’

b'dak li jaga’ mill-mejda tal-ghani.
Sa I-klieb kienu jmorru jilaghqu
I-griehi tieghu.

Gara li I-fqir miet,

u l-angli haduh fi hdan Abraham.
Imbaghad miet ukoll I-ghani,

u difnuh.”

Mill-Evangelju skont San Luqa,
kapitlu 16, versi 19-22

“Il-fgir nafu x’jismu: Lazzru. Imma
[-ghani? M’ghandux isem! Propju
din hi l-ikbar sahta ghal min jafda
fih innifsu jew f'’kemm jiflah jew
fil-possibilitajiet tal-bnedmin, u
mhux f’Alla: jitlef ismu! B'tali mod
li ghall-mistogsija ‘X'jismek?,
iwiegeb mhux bl-isem propju
tieghu imma bin-numru tal-kont
tal-bank, jew jirreferi ghall-hwejjeg
li jippossedi ... Huwa atteggjament
li jehodna’l boghod mill-Mulej,
ipoggina fit-triq tad-dwejjaq, ezatt
bhall-ghani tal-Vangelu li, fl-ahhar
mill-ahhar, hu bniedem imdejjaq
ghax ikkundannat minnu nnifsu.”

PAPA FRANGISKU, Meditazzjoni, 20 Marzu 2014




Meta titlef ismek

Fughiex nibniha Inti tara kbir, Mulej, fejn jidhol il-bniedem.
d-dinjita tieghi? Inti tinvesti hafna fih.
Kif inhares Inti Alla li I-hin kollu tara x’tivvinta
lejn il-hwejjeg biex il kull bniedem
lighandi?

tarah jghix skont id-dinjita li fiha hlaqgtu.
Ghalhekk, Inti ma tahmilx tarah jirriduci lilu nnifsu
ghall-gid li jkollu

- kull bniedem huwa bil-wisq ikbar

minn gid bhal dan.

Inti ma tahmilx tarah jigbor lilu nnifsu

fil-hwejjeq li jipposedi

- kull bniedem huwa hafna’l fug

minn hwejjeg bhal dawn.

Inti ma tahmilx tarah jitlef ismu minhabba f'dawn.
Inti hlagtu xbieha tieghek:

x'jista’ johlom li jkun izjed minn hekk?



II-Gimgha, 22 ta’ Marzu 2019

Gesu qal lill-gassisin il-kbar

u lix-xjuh tal-poplu: “Kien hemm
wiehed, sid ta’ghalga, u hawwilha
bid-dwieli; tellghalha hajt
tas-sejjieh madwarha, haffer
maghsar fiha, u bnielha torri; u
gabbilha lil xi bdiewa ... Meta wasal
zmien il-frott, baghat il-qaddejja
tieghu ghand dawk il-bdiewa biex
jigbrulu I-frott li kien imissu. 1zda
I-bdiewa gabdu lill-qaddejja, u il
wiehed sawtuh, lil iehor gatluh,

u lil iehor haggruh ... Fl-ahhar
baghtilhom lil ibnu u gatluh ukoll..”
Qalilhom Gesu: “Qatt ma grajtu
fl-Iskrittura li:‘ll-gebla li warrbu
I-bennejja saret il-gebla tax-xewka?”

Mill-Evangelju skont San Mattew,
kapitlu 21, versi 33-35. 37a. 39b. 42a

“II-Qawmien ta’Kristu hu [-misteru
tal-gebla li warrbu I-bennejja

li tispicca ssir il-gebla tax-xewka
tal-hajja taghna. Kristu gam, dan
li jfisser. F'din il-kultura tal-iskart
fejn dak li m'ghandniex bzonn
inwarrbuh, dik il-gebla - Gesu -

hi mormija u hi ghajn tal-hajja.

U mgar ahna, caghkiet mixhuta
mal-art, f'din I-art ta’ tbatija, ta’
tragediji, bil-fidi gqawwija fi Kristu
Rxoxt nistghu nsibu sens, galb
tant dizastri. Is-sens li nharsu iktar
lil hemm, is-sens li nghidu: ‘Ara,

"m

mhux hajt hemm, imma xefag.

PAPA FRANGISKU, Omelija,
Pjazza San Pietru, Vatikan, 16 April 2017



ll-Passjoni

u l-Qawmien
ta’ Kristu
x’jghiduli

dwar

kif jahdem Alla?

Jien

kif nidhol
fil-mod ta’ kif
Huwa jahdem?

Caghkiet mal-art

L-esperjenzi tqal li nghaddu minnhom, Mulej,
gieli jaghtuna hafna x'nifhmu

li ahna gisna ¢aghkiet mixhuta mal-art,

li ahna persuni bla siwi,

li ahna persuni li ma nistghu nikkontribwixxu xejn
lejn is-socjeta,

li ahna tajbin biss biex nintremew!

Dan Inti wkoll garrabtu bil-kbir,

u taf kemm ugigh inissel fil-qalb.

Imma Alla Missierek,

il-Fidwa jinsigha b'dak li haddiehor jiskarta;
anzi, dak li haddiehor iwarrab

Hu jaghmlu fi¢c-¢entru tal-miraklu I-kbir tieghU.
Aghmel, Mulej, li ma ninsa gatt

li jien niswa quddiem Alla Missierek u Missieri,
u li bija wkoll Hu jrid jinseg il-miraklu |-kbir!



Is-Sibt, 23 ta’ Marzu 2019

Gesu qal din il-parabbola:

“Kien hemm ragel

li kellu zewg ulied.

Iz-zghir qal lil missieru: ‘Missier,
aghtini s-sehem li jmiss lili mill-gid.
U dak gassmilhom il-gid.

Ma kinux ghaddew wisq granet,
meta z-zghir sarr kollox u telaq
minn beltu lejn pajjiz imbieghed,
u hemmhekk berbaq gidu kollu
f'hajja mtajra ... Imbaghad dahal
fih innifsu ... u gal: ‘Ha nqum

u mmur ghand missieri ...

U ghamlu festa ...

Ibnu I-kbir inkorla,

u ma riedx jidhol gewwa,

izda missieru hareg jitolbu jidhol.”

Mill-Evangelju skont San Luqa,
kapitlu 15, versi 11-13. 17a. 18a. 24b. 28

“Fil-parabbola hemm I-iben il-kbir;

dan ukoll ghandu bzonn

jiskopri I-hniena tal-missier.

Hu dejjem baga’d-dar, imma

hu hekk differenti minn missieru!
Kliemu nieges minn dik il-hlewwa:
‘Ara, ili dawn is-snin kollha naqdik,
kelmtek ma ksirthielek gatt ...
imbaghad jigi dan ibnek ...

Ara x'disprezz: qatt ma jghid
‘missier, qatt ma jghid ‘hija,
jahseb biss fih innifsu, jiftahar

li baga’ dejjem ma'’djul missieru
u li qdieh f’kollox; imma dan kollu
hu gatt ma ghexu bil-ferh.”

~ PAPAFRANGISKU,
Udjenza Generali, 11 Mejju 2016



Ir-rabta tieghi
ma’ Alla,

kif nghixha
jien?

InhalliH
jinfluwenzani?

Ma’ djul il-Missier

Li tkun ma’djul il-Missier

mhux bilfors ifisser

li tkun ged tghix rabta sabiha mieghu.

L-iben il-kbir tal-parabbola,

dil-haga jghallimhielna sew.

U jien irrid nammetti, Mulej,

li jien ghandi minnu kemm trid:

bhalu nkun ma’djul il-Missier

imma ma niskoprix tassew min Hu;

bhalu nibga’ma’ djulu

imma ma nhallix lili nnifsi nintghagen minnU;
bhalu ma nitwarrabx minn ma’ djulu

imma dagshekk iehor ma nitbighedx wisq
mill-hsieb li niddobba xi haga tajba minn ghandU.
Anfirli, Mulej, ta’ kemm ir-rabta tieghi mal-Missier
nghixha iktar bhala Isir milli bhala iben.



